
գամ գլուխը կը ծեծէ, գոչելով).
ԱՐՇԱԿ. - Արշակ, Արշակ, Արշակ...

մինչեւ հո՞ս պիտի հասնէիր... (Կը հա_
ռաչէ եւ դանակը իր սիրտը կը մխէ ու կը
տապալի աղմուկով: Բեմին ետեւէն իրար-
անցում կը լսուի, Գողթան երգիչները

ներս կը վազեն նուագարանները ձեռքեր-
նին, ինչպէս նաեւ Արտաւան եւ Վոնոն՝
սարսափահար) :

ՏԵՍԻԼ ԺԲ.

ԴՐԱՍՏԱՄԱՏ. --(Կը վազէ Արշակի ա-
րիւնոտ եւ անշնչացած մարմնին վրայ)
Օգնութի՛ւն, փութացէ՛ք:

ԵՐԳԻՉ ՄԸ... Մարած է:
ՎՈՆՈՆ. - Մեռած:
ԱՐՏԱՒԱՆ. - (Մտահոգ) Ի՞նչ պատաս-

խան պիտի տամ Արքայից արքային, երբ
իմանայ իր թագակիր եղբօր անձնասպաւ
նութիւնը:

Բ. ԵՐԳԻՉ ՄԸ:- Արիւնը հեղեղօրէն կը
վազէ :

Գ: ԵՐԳԻՉ. - Ո՜վ երկինք... շունչ
կաանէ... պիտի ապրի:

ԱՐՏԱՒԱՆ. - Երգի՛չ, մխիթարութեան
շիթ մը կաթեցուցիր սրտիս խորը:

Բ. ԵՐԳԻՉԸ. - Չի շնչեր:
ԴՐԱՍՏԱՄԱՏ. Մէկդի՛ քաշուեցէք:

(Բոլորն ալ մէկդի կը քաշուին: Դրաստա-
մատ Արշակի կուրծքէն կը յափշտակէ ա-
րիւնոտ դանակը եւ գալով սեղանին մօտ,
իր տեղը, գինիով կը լեցնէ բաժակը եւ
ձեռքերուն մէջ առնելով զայն, պահ մը կը
կենայ):

Դ. ԵՐԳԻՉԸ. - Մեռած է, մեռած:
ԴՐԱՍՏԱՄԱՏ - - Այսպիսի ողբերգու-

թեա՞մբ մը պիտի վերջանար թագաւորի
մը կեանքը, որ բաժնուած է փայլուն
յաղթանակներու եւ խորունկ թշուառու-

Վ ա ր ա
ՎԵՐՋ

թեան մէջ: (Կը պարպէ բաժակը մինչեւ
ցմրուր, յետոյ թեզանիքին տակէն հանե_
լով դանակը) Ա՛յ, մ ազերս գլխուս վրայ
կը ցցուին, Դրաստամատ, Դրաստամատ,
Դրաստամատ... Ես եղայ, սիրելի արքայ,
ես եղայ քու մահուանդ պատճառը: Ո՛վ
դանակ, դու վերջ տուր կուրծքիս մէջ կու-
տակուած վրէժին եւ զայրոյթին : (Դանա-

կը կը մխէ սրտին մէջ եւ անշնչացած կ*իյ-
նայ Արշակի դիակին մօտ: Ուժգին իրար-
անցում մը , մինչ Արտաւան եւ Վոնոն զար-
հուրած՝ դուրս կը փախչին , Գողթան եր-
գիչները խելայեղօրէն կը խուժեն բեմին
վրայ եւ ծունկի գալով Արշակի եւ Դրաս--
տամատի դիակներուն առջեւ՝ խմբապետը
կ՛ըսէ յուզուած ձայնով):

ԽՄԲԱՊԵՏ.- Աստուծմէ ջախջախուիս,
Շապուհ, Արքայից արքայ: Գարշելի ըլլաս
յաւիտեան: Կանչենք Մուսան եւ երդենք:

ԽՄԲԵՐԳ.

Ո՜վ իմ Հայաստան, երկիր դու քաջաց
Ծընող, սնուցիչ մեր վեհ դիւցազանց,
Թող միշտ յաւիտեան փայլին ջահ աստղեր
Քաջին Արշակայ եւ Դրաստամատի:

Շիրիմներն անոնց թրջենք արցունքով
Եւ ծածկենք զանոնք խանդաղատանքով.

Երգիչներ Գողթնի դաշոյնն այդ բոսոր
Մեզ հրաւէր կարդայ արդար վըրէժի:

Օ՛ն, դէպի կրռիւ սուրբ ազատութեան
Վեր կաց, Հայաստան, աշխարհ Արամեան,
Ճակատըդ հըպարտ Մասիսի ուղղած,
Որ թափէ շանթեր ի գլուխ մատնչաց:

(Երգիչները թեւերնուն վրայ առած եր-
կու դիակները բեմէն դուրս կը հանեն).

գ ո՛յ

ՄԵՐ ՆԱԽՆԵԱՑ ՀԱՒԱՏՔԸ

ՊԱՏ ԱՐԱԳ ՎԱՍՆ

Պոլսոյ Ամենապատիւ Պատրիարքը՝
Գարեգին Արքեպիսկ. Խաչատուրեան վեր-
ջերս կարգ մը լուսաբանութիւններ տուած
է Ս. Պատարագի ղոհին եւ Հոգեհանգըս-
տեան պաշտօնի մասին1: Լուսաբանու=
թիւններ, որոնք դժբախտաբար կը հեռա=
նան Հայաստանեայց Եկեղեցւոյ դարաւոր
աւանդութենէն, եւ հետեւաբար՝ անըն=
դունելի են մեր համեստ դատաստանով:

Թողլով այդ կարծեցեալ լուսաբանու=
թիւններուն առաջին մասը, ուր Ս. Հա-
ղորդութեան եւ պատարագի խորհուրդի
մասին անճիշտ եւ թերի բացատրութիւն=
ներ կը տրուին - որոնք աւելի բողոքական
մեկնաբանութիւններ են եւ խորթ՝ հայ
բնիկ աստուածաբանութեան ներկայ
յօդուածով կուզենք ծանրանալ երկրորդ
մասին վրայ, ուր նմանապէս կարգ մը
թիւր հաւաստումներ կու գան խոցել հա=
Լատացեալ ականջներ:
- Խօսելով Ս. Պատարագի արդիւնքներուն
եւ գերբնական զօրութեան վրայ՝ Սրբզ.
Պատրիարք Հայրը կըսէ. << Եւ այս պա-
տարագը կը մատուցուի կենդանեաց (ող-
ջերուն) համար, անոնց մեղքերուն քա--

ւութեան եւ թողութեան համար՝ ղղջու-

մով եւ ապաշխարութեամբ պայմանաւոր-

ուած. եւ ո՛չ մեռելոց, ննջեցեալներուն

համար >>:
Ապա անցնելով հոգեհանգստի աղօթք-

ներուն, դարձեալ նոյնը կը կրկնէ <<Հու

Է. (1958, թ. 4-5) էջ 150-153 (Ս.
1. Շողակաթ,

Պատարադի խորհուրդը եւ Հոդեհանգստեան

պաշտօնը): Նոյն գրութիւնը տե՛ս նաեւ
1958,
Ժա-

մանակ օրաթերթին մէջ, 15 եւ 16
լուսաբանու-
Մայիս

էջ 1 եւ 3 (Ս. Պատրիարք Հօր

թիւնները):

գեհանգստեան պաշտօնները, որոնք ի յի=
շատակ ննջեցեալներուն կը կատարուին,
բացարձակապէս անկախ են Ս. Պատարա=
գէն որ կը մատուցուի ի յիշատակ Յիսու-
սի ողջերուն կողմէ եւ ողջերուն համար»3:

Հուսկ եզրակացնելով եւ ամփոփելով իր
խօսքերը, կը յարէ. Պատարագը կը
մատուցուի ողջերուն, անոնց մեղքերու
քաւութեան եւ թողութեան համար: Հու
գեհանգստեան պաշտօն կը կատարուի ի
յիշատակ ննջեցեալներու՝ եկեղեցիին մէջ,
անկախ Ս. Պատարագէն եւ Պատարագի
խորհրդակատարութեան աւարտումէն յե-
տոյ>>4:

Սրբզ Պատրիարքը կը կրկնէ եւ կե-
րեքկնէ իր այս հաւաստումը նաեւ յետ
անցողակի նկատելու Ս. Պատարագի մա-
տուցման ընթացքին կատարուած << կեն-
դանեաց եւ մեռելոց > յիշատակութիւնը,
որ՝ ըստ իրեն՝ լոկ ընդհանուր յիշատաւ

կութիւն մըն է5:
Դարձեալ Սրբզ. Պատրիարքն է որ կը

խօսի. << Ննջեցեալները անդամ ըլլալով
յաղթական եկեղեցիին, որպէս մարմնա-
զերծ հոգիներ՝ ուղղակի հաղորդակից են
Տիրոջ հոգիին. մինչ ողջերը, զինուորեալ
եկեղեցիի անդամներ, հոգեպէս հաղոր-
դակից են Քրիստոսի՝ Ս. Պատարագի
խորհուրդին միջոցով»6: Այս վերջին բաւ
ցատրութեամբ, որքան կը հասկնանք,
Սրբզ. Պատրիարք Հայրը կը ջանայ մեկ-

2. Շողակաթ, անդ, էջ 151-152 (ընդգծումները
հեղինակինն են),

3- Անդ, էջ 152:
4. Անդ, էջ 153:
5- Անդ, էջ 152:
6- Անդ, էջ Չ$:

6 - ԲԱԶՄԱՎԷՊ

նաբանել նաեւ թէ ինչո՞ւ - ըստ իրեն -Ս. Պատարագը միայն ողջերու համար է,
եւ ննջեցեալներու համար՝ ոչ:Նման գաղափարներ տարիներ առաջ
հրապարակ նետած էր, իր ձեւով, նաեւ
հանգուցեալ Փառէն Սրբզ. Մելքոնեան
<< Քրիստոնեան գերեզմանէն անդին > եր-
կար յօդուածաշարքով մը, եւ յայտարաւ
րած՝ թէ մեր քով ննջեցեալներու ի նը-
պաստ պատարագ մատուցանելու սովու

րութիւնը նորամուտ է, այն ալ օտար աղ-
դեցութիւններու արդիւնք7 : Հիմա Գարե-
գին Սրբզ. կարծէք կ ուզէ հարցը արմա-
տէն լուծել, եւ այդ նորամուտ կարծուած
սովորութիւնը ջնջել բոլորովին, իր նոր
լուսաբանութիւններով, ընդունելով հան-
դերձ Հոգեհանգստի կարեւորութիւնը՝
իբր քրիստոնէավայել սովորութիւն:

Այստեղ կ ուղենք իսկոյն անդրադարձը_
նել որ այս հարցը, այն է ննջեցեալներու
հոգիներուն ի նպաստ Ս. Պատարագ մա-
տուցանելու խնդիրը սերտ աղերս ունի
աստուածաբանական ուրիշ հարցի մը
հետ, այսինքն՝ յետ մահու անմիջական
հատուցումի հարցին հետ, ուրիշ խօսքով՝
քաւարանի եւ առանձնական դատաստանի
զոյգ հարցերուն հետ: Արդարեւ, եթէ իս-
կապէս Ս. Պատարագը կը մատուցուի
ննջեցեալներու հոգիներուն ի նպաստ
ըստ Հայաստանեայց Եկեղեցւոյ Ս. Հայ-
րերուն եւ հեղինակաւոր Վարդապետնե-
րուն - եւ այդ հոգիները Ս. Պատարագի
հզօր արդիւնքով կը թեթեւնան իրենց
մեղքերու մնացորդներէն ( հարցը զղջա-
ցեալ մեղաւորներու մասին է ), նովին

իսկ գործով՝ ընդունած եւ լռելեայն բա-
ցատրած կ ըլլան թէ յետ մահու կայ ժա-
մանակաւոր պատիժներու վայր մը, ստան-
ջանարան մը, ուրիշ բառերով՝ կայ քա--
ւարանը, ուր ինկած է հոգին՝ քաւելու
համար իր յանցանքները. եւ այս՝ ան-
պատճառ աստուածային մէկ կարգադրու-

7. Հասկ. ԺԵ (1946, թ. (9-10), էջ 249-251.
8. Անդ, էջ 249-250 :
9. Այս խնդիրներու մասին մանրամասն մատենահ

թեամբ, որ տեղի կ՝ունենայ առանձնական
դատաստանով: Եւ ահա այդ քաւարանէնէ որ կ ազատի ննջեցեալին հոգին՝ Ս. Պաւ
տարագի հզօր միջնորդութեամբ, եւ կը
մտնէ սուրբերու դասը, այն է երկնքի ար-քայութիւնը:

Ուրեմն շատ տրամաբանական է որ բու
լոր անոնք՝ որ կը մերժեն առանձնական
դատաստանի եւ քաւարանի գոյութիւնը -
ինչպէս վերոյիշեալ հեղինակները -- յան-
գին մերժելու նաեւ ննջեցեալներու ի նը-
պաստ Ս. Պատարագ մատուցանելու կա-
րելիութիւնը: Փառէն Սրբզ. նկատելով
հարցերուն այս սերտ կապերը, եւ ուզեւ
լով խուսափիլ այս վերջին եզրակացու-
թիւննե՛րէն (առանձնական դատաստան,
քաւարան), կը յաւելուր թէ ննջեցեալնե-
րու ի նպաստ աղօթքները, յիշատակու-
թիւնները եւ պատարագները կը կատար-
ուին սա իմաստով եւ համոզումով թէ
մեր ննջեցեալները յոյսով պիտի սպասեն
կայանին մէջ մինչեւ Քրիստոսի վերջին
գալուստը եւ ընդհանրական դատաստա-
նին օրը8: Իր փաստերը, սակայն, այն-
քան անզօր ու տկար էին, որ ինքզինքն
արդարացնելու համար՝ դիմած էր նա-
խատինքներու եւ հեգնանքի. իսկ մեր եւ
կեղեցական հեղինակներէն բերած վկայու-
թիւնները՝ իր ուղածին համաձայն կըր-
ճատած եւ խեղաթիւրած էր9: Իսկ այժմ
Գարեգին. Սրբազան ասելի հեղինակօրէն
կուղէ փակել խնդիրը. դժբախտաբար չի
փաստեր իր հաւաստումները. մեր Հայլ

րերէն եւ եկեղեցական հեղինակներէն ոչ
մէկ վկայութիւն կը յիշատակէ՝ ցոյց տա-
լու համար թէ Ս. Պատարագը չէ կարելի
մատուցանել ի նպաստ ննջեցեալներուն:

Հետեւաբար մեզի կը մնայ ի մի հաւա-
քել մեր նախնեաց քով գտնուած այն բու
լոր վկայութիւնները, սկսելով հինգերորդ
դարէն, ուր կը խօսուի ննջեցեալներու ի
նպաստ Ս: Պատարագ մատուցանելու առ-

գիտութիւն մը տուած ենք՝ քննական դիտու
ղութիւններու հետ, Բազմավէպի մէջ, ՃԷ.
(1949, թ. 3-4, 5-6) էջ 77-84, 97-101

վորութեան մասին, եւ տալ հարկ եղած
լուսաբանութիւնները իւրաքանչիւր հատ-
ուածի բովանդակութիւնը վերլուծելով.
ասով մեր ընթերցողներն իսկ պիտի կարեւ
նան եզրակացնել՝ թէ ո՛րքան անճիշտ են
Խաչատուրեան Պատրիարքի հաւաստում-
ները:

Միաժամանակ անուղղակիօրէն շօշա-
փած կ լլլանք նաեւ քաւարանի եւ առանձ=
նական դատաստանի հարցերը. եւ ոչ մի-
այն անուղղակի կերպով, այլ նաեւ յայտ=
նապէս ալ պիտի ստիպուինք խօսիլ անոնց
մասին, երբ կարգը գայ յիշատակելու
Յովհ, Երզնկացիի մէկ հատուածը, որ
դժբախտաբար ցարդ կիսատ ու կրճատ ձե-
Լով միայն ծանօթ է մեր բանասէրներուն:
Հետեւաբար մերթ պիտի դիմենք նաեւ ձեւ
ռագրական համեմատութիւններու, խու
րագոյն կերպով քննելու եւ լուսաբանելու
համար հարցերը, անկողմնակալ սառնա_
սրտութիւնը առած մեզի իբր ուղեկից եւ
առաջնորդ:

Մեր ուսումնասիրութեան առարկայ
պիտի ըլլան միայն մեր հայ Եկեղեցւոյ
Հայրերն ու մեծիմաստ վարդապետները,
որոնց գրութիւններուն դժբախտաբար
այնքան ծանօթ չի թուիր Գարեգին Սըր-
բաղան - ու թերեւս ասոր համար է, կը
կարծենք, որ կը շեղի անոնց լուսաշող
ուղիէն եւ չարաչար կը սխալի այս հար-
ցերուն մէջ, տալով յերիւրածոյ եւ ինք-
նաստեղծ պատգամներ, որոնք չունին
աստուածաբանական որեւէ հիմ:

Մեր ուսումնասիրութեան ընթացքին՝
միշտ պէտք է մտքի առջեւ ունենանք նաեւ
այն տեսակէտն ալ, որ մեր Ս. Հայրերը
յաճախ հարցին այս մեր արդի բանաձեւով
չէ որ կը մերձենան, այսինքն՝ թէ ար-
դեօք ննջեցեալներու ի նպաստ կարելի՞ է
Ս. Պատարագ մատուցանել, թէ՝ ոչ ա-
նոնք մեծամասնութեամբ այս խնդրին նը-
կատմամբ անուղղակիօրէն կը խօսին՝ երբ

10- Հայոց հին գրականութեան պատմութիւն,
գիրք առաջին, տպ, Պէյրութ (Սեւան տպ.)
1955, Բ. տպագրութիւն, էջ 125-127:

11. Հմմտ. Հ. Վ. Հացունի, Ե՞րբ շարադրուած են

ննջեցեալներու մասին կը ճառեն ընդհաւ
նուր. նկատողութիւններով, կամ սգաւոր-
ներու մխիթարութիւն կը քարոզեն, կամ
երբ Ս. Պատարագի մէջ ննջեցեալներու
յիշատակութեան աղօթքները կը մեկնա-
բանեն - մեզի կը մնայ, ուրեմն, այդ բա-
ցատրութիւններուն խորը թափանցել, ըմ-
բրռնելու համար մեր Հայրերու հարազատ
միտքը:

Այժմ թող խօսին մեր նախնիք:

ՅԱՃԱԽԱՊԱՏՈՒՄ

<<Յաճախապատում>>ը հաւաքածոյ մըն է
քսանեւերեք ճառերու, որոնք կը խօսին
քրիստոնէական կեանքի ճշմարտութիւն-
ներուն եւ բարոյական օրէնքներու վրայ.
ԺԲ-ԺԳ դարերու ընթացքին է որ այս
գիրքը Ս. Գրիգոր Լուսաւորչի ընծայուած
է: Արդի բանասէրները զանազան կարծիք
ներ յայտնած են անոնց հեղինակին մա=
սին. Մանուկ Աբեղեան Յաճախապատումը
կ ընծայէ Ս. Մեսրոպի, գրութեան թուա_
կանը համարելով 420ը10: Իսկ ուրիշներ
կը համարին որ այդ ճառերը գրուած ըլ=լան աւելի ուշ, սակայն 500 թուականէն
առաջ11:

Հետեւաբար եթէ նոյնիսկ Ս. Գրիգոր
Լուսաւորիչ կամ Ս. Մեսրոպ չըլլայ հեւ
ղինակը այդ ճառերուն, ամէն պարագայի
մէջ, Յաճախապատումը ընդհանուր Եկեւ
ղեցւող, եւ մանաւանդ հայ Եկեղեցւոյ
վարդապետութիւնը ներկայացնող արժէ-
քաւոր մասեան մըն է, որ դարերէ ի վեր
կը վայելէ մեծ հեղինակութիւն 3

Յաճախապատումը զանազան առիթնե-
րով կը յորդորէ աղօթել ննջեցեալներու
համար, յատկապէս անոնց համար, ու
րոնք՝ թէեւ մեղաւոր, սակայն իրենց մա-
հէն առաջ ցոյց տուած են զղջումի ստոյգ

Յաճախապատում Ճառք, <<Բազմավէպ,>> ՁԸ
(1930, թ. 10) էջ 401-406: Հ. Կ. Քիպարեան,
Պատմութիւն հայ գրականութեան, Առաջին
մաս, տպ. Վենետիկ, Ս. Ղազար, 1944, էջ
90-91:

նշաններ կը յանձնարարէ յիշատակել
նոնք Ս. Պատարագի մատուցման ընթաց-
քին, հայցել անոնց համար մխիթարու-
թիւն եւ քաւութիւն՝ հանդերձեալ կեան-
քին մէջ: Եւ եթէ ուշի ուշով կարդանք
Յաճախապատումի ԺԲ. ԺԳ. ԺԶ. ճառեւ
րը, պիտի համոզուինք որ խօսքը՝ Ս.
Պատարագի ընթացքին կատարուելիք նըն-
ջեցեալներու ի նպաստ լոկ ընդհանուր յի-
շատակութեան մը մասին չէ միայն, այլՍ. Պատարագի արդիւնքը լրիւ անոնց
յատկացնելու մասին է. Քրիստոսի պաւ
տարագն է ինքնին՝ որ անո՛նց համար, աւ
նո՛նց ի նպաստ, անո՛նց ի յիշատակ կը
մատուցուի:

Բնական է՝ չէ կարելի այստեղ երկարօ-
րէն մէջբերել վերոյիշեալ ճառերը. կը բա-
ւականանանք քանի մը յատկանշական
հատուածներ միայն յիշատակելով, որոնք
պայծառօրէն կը ներկայացնեն այս բոլու
րը՝ բայւ է որ, դարձեալ կը կրկնենք,
բարի փափաքն ունենանք անկողմնակալ
մտայնութեամբ մերձենալու բնագիրնե-
րուն:

1. ԺԲ. ճառին մէջ խօսելով անդեւ
նական կեանքի մասին եւ պարզելով ճըշ-
մարիտ սուգի գաղափարը, որ պէտք է լի
ըլլայ յոյսով, կը լաւելու.

<< Արտասուք օգտակար այս են ի տէր,
որ զմեռելոցն զյիշատակս մեղացն եւ զան-
ձանց առաջի Աստուծոյ ընծայել եւ ոչ ա
ռաջի հրապարակաց - որ լինի սրբարան
մեղաց, եւ ոչ ի պատիժս: Եւ ջերմեռանդ
արտասուօք միշտ յաղօթ-նն կանխել, ի
տուէ եւ ի գիշերի հսկել: Եւ ցաւագին հե_
ծութեամբ եւ պահօք պնդութեամբ, բա-
զում զղջմամբ եւ ապաշաւանօք զսխալանսն

սգալ հանապազ, որ վրիպեցան յերանելի
յուսոյն եւ ի յայտնութեան փառաց մեծին
Աստուծոյ : Զի որ իւր մեղօքն ի խոստա-
ցեալ Աստուծոյ բարեացն զրկեցաւ, զնա
սգասցուք այնպիսի ապաշաւանօք. եւ եւ

ղուկ վարկանել զվրիպեալսն յանանց բաւ
րեացն: Եւ արտասուալից աղօթիւք եւ ա-
ռատատուր ողորմութեամբ եւ ամենայն
բարեգործութեամբք, հանդերձ Քրիստոսի
պատարագաւն զԱստուած ի հաշտութ-իւն
ածել, եւ հրաժարելոյն մխիթար լինել ի
հանդերձեալսն >12:

Ակնյայտնի է այս կտորին մէջ այն հու
դեկան հաղորդակցութիւնը որ կայ ննջեւ
ցեալներուն եւ ողջերուն միջեւ. ասոնք
ապաշխարական գործերով, նուիրատուու-

թիւններով եւ բարերարութիւններով կա-
րող են հաշտեցնել զԱստուած՝ յանցա-
պարտ ննջեցեալին հետ. այսինքն՝ կրնան
անոնց տեղ ապաշխարել. այս է ճշմարիտ
սուգը եւ օդտաւէտ արտասուքը. բայց
ամէնէն ասելի Քրիստոսի պատարագն է
որ կը կատարէ այդ փրկարար դերը: Այս
հատուածին մէջ, Ս. Պատաագրի ընթաց-
քին կատարուելիք լոկ յիշատակութեան
մը խօսքը չէ որ կ՝ըլլայ, այլ մանաւանդ
թէ՝ կարծէք այդ վերոյիշեալ բարեգոր-
ծական նուիրատուութիւնները եւ ապաշ-
խարական գործերն իսկ անարժէք կը մը-
նան՝ առանց Քրիստոսի պատարագին.
<<հանդերձ Քրիստոսի պատարագաւն>> բաւ
ցատրութիւնը ցոյց կու տայ Ս. Պատա-
րագին մեծ կարեւորութիւնը ննջեցեալ-
ներու փրկութեան համար:

2. -- ԺԳ. ճառին մէջ աւելի մանրաւ
մասնելով իր խրատները՝ Ս. Պատարագի
մատուցման պայմաններուն եւ կերպին
վրայ, կը յարէ.

<< Եւ ի մատուցանել զահաւոր եւ զսար-
սափելի զփրկական խորհուրդն, եւ անդ
յիշէ զմարդասիրութեանն երախտիս, եւ
խնդրէ ջերմեռանդ արտասուօք զքաւու-
թիւն մեռելոց եւ կենդանեաց, եւ առնու
զխնդրելին, մանաւանդ եթէ սուրբ իցէ եւ
անարատ եւ ազատ ի մեղաց մատուցող
պատարագին, եւ ճշմարտեալ հաւատով
ստանայ անձին զփառացն պսակս: Եւ

վասն որոց պատարագն է, քաւութ-ււն
յուսով շնորհի ի բարերար տեառնէն»13.

Սարսափելի խորհուրդը՝ Ս. Պատարագն
է, ուր քահանան ( որ պէտք է սուրբ, ան-
բասիր եւ անարատ ըլլայ) > կը յիշատակէ
ո՛չ թէ ննջեցեալները, այլ Աստուծոյ
մարդասիրութեան անճառ երախտիքը, եւ
կը հայցէ քաւութիւն մեռելոց եւ կենդա_
նեաց. նկատել՝ որ նախ դրուած է մեռե-
լոց:
- Եւ այս՝ սոսկ խնդրանք մը չէ՛, իբր

քրիստոնէավայել պարտականութիւն մը՝
մեր կողմէ, այլ խնդրանք մը՝ որ իսկոյն
նկատի կառնուի Աստուծոյ կողմէ, եւ
քաւութիւն կը շնորհուի անոնց՝ որոնց
համար Ս. Պատարագը կը մատուցուի:
Այս իմաստով՝ շատ նշանակալից է վեր-
ջին խօսքը. <<Եւ վասն որոց պատարագն
է>>. որո՞նց համար, որո՞նց ի նպաստ.
անշուշտ անոնց՝ որոնց համար քահանան
արտասուախառն աղօթեց ու յիշեց Աստու-
ծոյ մարդասիրութիւնը. մեռելոց եւ կեն-
դանեաց:

3. - Նոյն ճառին մէջ պատարագիչ քա-
հանային վարքի սրբութիւնը նկատելէ յե-
տոյ, կաաարտէ իր խօսքերը՝ Ս. Պատա_

րագի հզօր արդիւնքները թուելով.
<< Կատարեալ առաքինութիւն խնդրէ

ճշմարտութիւն ի սպասաւորաց խորհըր-
դոյն. զի կեանք է փրկութեան մերոյ. եւ
մի՛ լիցի կամաւոր մտօք ի դատապարտու=
թիւն ի տեառնէ. զի ամենայն ինչ նովաւ
է եւ ի նա կատարի՝ կենդանեաց եւ մե=
ռելոց >14:

Ճշմարտութիւնը է ինքն Աստուած, որ
սրբութիւն է եւ սրբութիւն կը փնտռէ,
մանաւանդ սուրբ խորհուրդի բոլոր սպա-
սարկուներուն մէջ: Եւ այդ խորհուրդը,
անճառ պատարագը, է աղբիւր հոգեկան

ամէն տեսակ բարիքներու, կեանքն է ինք-
նին. ամէն ինչ անով կը կատարուի, ա-
նով կը նուիրականանայ, անով կը սրբաւ
նայ, ամէն ինչ անոր մէջ կը գտնէ իր լը-

րումը. ամէն շնորհք անով կիջնէ ի շահ
ողջերուն եւ ննջեցեալներուն:

Հոս ալ ննջեցեալներուն թէպէտ այս
անգամ նախ ողջերըկը յիշատակուին - ու=

րեմն հաւասարապէս մեռելոց եւ կենդա-
նեաց, կենդանեաց եւ մեռելոց:

4. Դարձեալ նոյն ճառին մէջ, յետ
խօսելու Ս. Պատարագի ընթացքին կա-
տարուած սուրբերու յիշատակութեան
վրայ, եւ այդ առթիւ՝ սուրբերու բարեւ
խօսութեան հզօր արդիւնքները թուելէ
վերջ, կըսէ.

<< Իսկ հաւատացելոց մեղուցելոց եւ
խոստովանողաց եւ ապաշխարողաց եւ
հաղորդեալք ի փրկական խորհրդոյն, եւ
հրաժարեալք յաշխարհէս, եւ նոցա կա
տարեսցին յիշատակք՝ Քրիստոսի պատա=
րագաւն, եւ աղօթիւք եւ գթովք տնանկաց
եւ այլ բարի գործովք. զի վերջնովքս բա-
րեգործութեամբք հանգուցեալքն նորու
գեսցին նորոգութեամբ կենացն անվախ-
ճանից >15:

Խօսքը այստեղ յայտնապէս զղջացեալ
մեղաւորներու մասին է, որոնց յիշատակը
պէտք է կատարել Քրիստոսի իսկ պատա=
րագով. եւ այդ պատարագին պիտի ըն-
կերանան բարեգործութիւններ եւ ողոր-
մութիւններ, որպէսզի ասոնցմով ննջեւ
ցեալները նորոգուին, այսինքն՝ յաւիտե-
նական կեանքի անվախճան երանութիւնն
ունենան: Ինչպէս կը նշմարուի, հոս ալ՝

Ս. Պատարագի ընթացքին կատարելիք լոկ
ընդհանուր յիշատակութեան մը մասին չէ՛
խօսքը. այս կտորին մէջ Քրիստոսի պա-
տարագաւն՝ նոյն է մեր յիշատակած աւ
ռաջին .կտորին մէջ հանդերձ Քրիստոսի
պատարագաւն բացատրութեան հետ:

5. - Ամբողջացնելու համար Յաճախա-
պատումէն քաղած մեր հատուածները, ըն-
թերցողներու ուշադրութեան կը յանձ-
նենք տակաւին ուրիշ երեք կտորներ, ուր
նոյն գաղափարները կը կրկնուին նման
կամ աւելի պարզ բանաձեւերով:

12. Սրբոյ Հօրն մերոյ երանելւոյն Գրիգորի Լու
սաւորչի ՅԱՃԱԽԱՊԱՏՈՒՄ ՃԱՌՔ լուսաւորք

(քննական հրտ. Ա. Տէր Միքելեանի),
Էջմիածին, 1894, էջ 156:

տպ. Ս.
13.
14.

Յաճախապատում, էջ 166: 15. Անդ, էջ 169:
Անդ, էջ 167:

ա) <<Այլ որ ոչ դարձան յառաջագոյն
յապաշխարութիւն եւ ոչ ի վախճանի զըղ-|
ջացան, եւ յուսահատ եւ առանց խոստու
վանութեան եւ անմերձ ի փրկական խոր-
հուրդն՝ զի՞նչ պարտ է ասել վասն նոցա
յիշատակաց. որ բազում ողբոց եւ ար-
տասուաց արժանի են, եւ ծանր վիշտս

ունին ի Քրիստոսէ: Բայց յառաջագոյն
մեղուցելոցն եւ ստոյգ խոստովանողացն
եւ ապաշխարողաց միշտ կատարեսցին յի-
շատակք. եւ որ ի ժամ ելանելոյ զղջա
նան>11:

բ) <<Այսքան շահք օգտից են զյիշա-
տակս հանգուցելոցն առնել ուղիղ սրտիւ,
արդար եւ ճշմարիտ եւ սուրբ հաւատով,

ահիւ եւ սուրբ սրտիւ, ողջամիտ: յուսով ի
գովեստ Աստուծոյ : Զի լինիցի ընդունելի
մեր պատարագն ի ներքոյ վարագուրին ի
կենդանարար կեանս վերաբերելով, եւ
վայելել յերանելի բարութ-իւնս ի խնամս
կենարար սիրոյն աւետեացն խոստացե-
լոցն>>17:

գ) << Այսպէս յուսալ եւ հաւատալ ի սըր-
բոցն ժողովս եւ ի բարեխօսութ-ււնսն, որ-
պէս զքահանայս որ կան առաջի այնորիկ
որ նստին ընդ աջմէ Հօր, եւ զիւրաքանչիւ-
րոցն պատարագս ընծայեն աղօթիւք առ ի
հաշտութ-ււն ակամայ եւ կամաւոր սխաւ
լանաց հաւատացեալ ժողովրդոց վախճա-
նելոց եւ կենդանեաց. եւ հաւատան առ-
նուլ զխնդրելին յամենեցունց փրկչէն, ըստ
յուսոյ հաւատացեալ ժողովրդոց, մանա_
ւանդ ի ձեռն փրկական խորհրդոյն սրբա-
պէս կատարմանն ի Քրիստոս Յիսուս»,88:

Այս կտորներէն կը հետեւի որ անզեղջ
մեղաւորներուն վրայ պէտք ենք ողբալ իս-
կապէս. << Ախտակցաբար արտասուեսցուք
զուրացողսն հաւատոյ >19 պիտի գոչէ,
դարեր վերջ, մեր Շնորհալի Հայրապեւ
տը՝ Վարդանանց շարականին մէջ: Բայց
զղջացեայները միշտ հարկ է յիշել. եւ

այս յիչատակութիւնը՝ հաւատքով եւ ա--

16. Անդ, էջ 170:
17. Անդ, էջ 172:
18. Անդ, ճառ ԺԶ, էջ 190:

պաշաւի արցունքով օծուած, մեր պատա-
րագին հետ խառնուած, կենդանարար զօ-
րութիւն մը կաանէ:

Ու տակաւին նմանութիւն մըն ալ. ինչ-
պէս սուրբերը կը բարեխօսեն երկնքի մէջ,
այսպէս ալ երկրիս վրայ քահանաները
ննջեցեայներու եւ ողջերու համար մատու-
ցած պատարագով՝ կ ընդունին հաշտու-
թիւն եւ քաւութիւն, կամաւոր եւ ակաւ
մայ մեղքերու եւ յանցանքներու փոխա-
րէն: Այս բաղդատական բանաձեւը կամ-
րացնէ մեր բացատրութիւնը եւ մեր հար-
ցը կը կապէ սերտօրէն հաղորդութիւն
սրբոց կամ սրբոց բարեխօսութիւն կոչ-
ուած ուրիշ հարցի մը հետ, արդարեւ այս

վերջին կտորը առնուած էր մարտիրոս-
ներու եւ սուրբերու բարեխօսութեան նը-
ւիրուած ճառէն:

ԵԶՐԱԿԱՑՈՒԹԻՒՆ
Ողջերու եւ ննջեցեալներու միջեւ սերտ

հաղորդակցութիւն մը գոյութիւն ունի,
որու կեդրոնաձիգ լիսեռն է Քրիստոսի Ս.
Պատարագը, զոր քահանաները կը կրկնեն
սուրբ խորհուրդին մատուցմամբ: Եւ ահա

այդ պատարագին արժանիքներով ( որու
աստուածային զօրութենէն կը նուիրակա-
նանան նաեւ մեր ողորմութեան գործերը
ի նպաստ ննջեցեալներու), մեռելներու
հոգիները կը նորոգուին, կը մխիթար-
ուին, կը կենդանանան հոգեւին: Ուրեմն,

ինչպէս ողջերը, նոյնպէս նաեւ ննջեցեալ-
ները -իսկապէս եւ հաւասարապէս հաղոր-
դակից են Քրիստոսի՝ Ս. Պատարագի

խորհուրդին միջոցով, թէեւ անոնք այլ-
եւս զինուորեալ եկեղեցւոյ մաս չեն կազ-
մեր: Հետեւաբար, զինուորեալ եկեղեցւոյ
մաս չկազմելը պատճառ մը չէ՛ որ այդ
հոգիները չկարենան հաղորդակից ըլլալ
Քրիստոսի արժանիքներուն՝ Ս. Պատա-
րադի միջոցով: Ուստի, պատճառաբանու-

թիւնն ինքնին, որու վրայ կը կրթնէր

19. Կարգաւորութիւն հասարակաց աղօթից Հա_

յաստանեայց եկեղեցւոյ, տպ. Վենետիկ, Ս.

Ղազար, 1898, էջ 1230:

Գարեգին Պատրիարք Խաչատուրեան, խա-
խուտ է եւ յերիւրածոյ: Կարօտ ննջեցեալ-
ները եւ ողջերը հաւասարապէս կօգտուին
Ս. Պատարագէն. այսպէս կուսուցանէ
Յաճախապատումը:

Սուրբերը, մարտիրոսները, այո՛, յաղ-
թական եկեղեցւոյ անդամներ են, անկա-
րօտ են մեր նպաստներուն. ու մենք անոնց
յիշատակը կը կատարենք փառաւորելու
համար զԱստուած եւ մեր վրայ հրաւիրեւ
լու անոնց բարեխօսութիւնը, լաւագոյն
կերպով նմանելու համար անոնց օրինա-
կին. անոնց ի նպաստ չէ՛ որ կը մատու=
ցանենք սուրբ Պատարագը, այլ անոնց յի-
շատակութիւնը կը կատարենք, վերի ի-
մաստով: Մինչ ննջեցեալներու յիշատա-
կութիւնը կը կատարենք Ս. Պատարագին

մէջ (ինչպէս նաեւ ողջերունը) ի նպաստ
եւ ի շահ այդ հոգիներուն եւ մեզի. եւ ոչ
միայն պարզ յիշատակութիւն, այլ սուրբ
Պատարագն ինքնին կը նուիրենք այդ դիւ
տաւորութեան:

ՅՈՎՀ. ՄԱՆԴԱԿՈՒՆԻ

Յովհ, Մանդակունի Կաթողիկոսին վեւ
րադրուած ճառերուն մէջ ալ, գրուած
480ի ատենները, կը հանդիպինք նման
դաղափարներու20,

<<Թուղթ մխիթարութեան վախճա-
նելոց յաշխարհէս > ճառին մէջ Մանդաւ
կունի Հայրապետը նախ գերբնական աչ-
քով նկատել կու տայ՝ <<լաւ է օր մահ-
ուան քան զօր ծննդեան»21, որովհետեւ
մարդս միայն մահով է որ կը դադրի մե=
ղանչելէ, եւ եթէ արդար էր՝ կը թռչի
հ ոգւով դէպի սուրբերու երանական եւ
մշտնջենաւոր բնակարանը. ուրեմն, կեզ--
րակացնէ, աւելորդ եւ անիմաստ է չափա-
զանցեալ լացն ու կոծը, տարապայման

20, Կարապետ Եպս. Մանդակունիի այս ճառերը
կ ընծայէ Յովհան Մայրագոմեցիի. տես Շու
ղակաթ, Վաղարշապատ, 1913, էջ 84-113:

21. Տեառն Յովհաննու Մանդակունւոյ.... ճառք,

սուգը, եղերամայրերու տխրաթախիծ
ողբն ու երգը. եկեղեցական պաշտօնեաւ
ներու աղօթքն ու մաղթանքը եւ աաղմու
սանուագ բարեխօսութիւնն անգամ՝ ի
նպաստ ննջեցեալին՝ անօգուտ կը մնան,
երբ միւս կողմէ այդ սատանայազգեաց
դիւամոլ կոծողները կը բարկացնեն զԱստ-
ուած:

Մանդակունիի քով ալ ակնյայտնի է ող-
ջերու կողմէ կատարուած բարեխօսու-
թիւնը << վասն թողութեան մեղաց վախ-
նանելոյն>>22. ու կը յանձնարարէ. <<Եթէ
ես ինչ հոգաբարձու հրաժարելոյն, յեկեւ
ղեցիս քո յիշեա եւ յաղօթս քո աղաչեա
զԱստուած»23 : Այս է, իրեն համար, ինչ-
պէս տեսանք Յաճախապատումի մէջ ալ,
իսկական ու ճշմարիտ սուգը:2. - Մանդակունի աւելի եւս կը ման-
րամասնէ՝ երբ ննջեցեալին մեղքերուն
ակնարկելով կըսէ

<< Եւ եթէ սուղ ինչ իցէ ստգտեալ, օգ-
նեսցուք նմա գթով տնանկաց, յիշեսցուք
յահեղ խորհրդին, ողորմութ-իւնս վասն
նորա արասցուք. եւ այն է կաշառ բարեւ
րարին Աստուծոյ՝ որ առնէ բարերարու-
թիւն ի վերայ վախճանելոյն, որպէս ինքն
գիտէ >24:

Ահաւասիկ յիշատակութիւնը ննջեցեա-
լին՝ ահեղ խորհուրդի մատուցման ըն-
թացքին, այն է՝ Ս. Պատարագի մէջ,
որուն արդիւնքով - գիւտաւոր է կաշառքի
նմանութիւնը - Աստուած կը գթայ ննջեւ
ցեալին, ըստ իր անքնին իմաստութեան:
Եւ այս յիշատակութիւնը է եղակի յիշա-
տակութիւն մը, մասնական անհատի մը
յիշատակութիւնը, ինչպէս ողորմութիւնն
ու աղօթքը անհատի մը համար էր:

3. - Մխիթարական խրատները աւելի
եւս սաստկացնելով կըսէ.

<< Այլ դու մխիթ-արեա եւ գոհացիր զԱս-
տուծոյ, զի քոյդ (քու ննջեցեալդ) հան-

տպ. Վենետիկ, Ս. Ղազար, 1860 (Բ. տպ.)
էջ 175:

22. Անդ, էջ 177:
23. Անդ, Էջ 177
24. Անդ, էջ 178:

գըստեամբ հիւանդացաւ, եւ օրհնութաաբ
վախճանեցաւ, պատանօք պատեցաւ եւ
սաղմոսիւք յղարկեցաւ եւ քահանայական
աղօթ-ււք եւ պատարագօք յերկինս առաւ
քեցաւ, եւ հանապազ օրհնի եւ յիշի ի յի-
շատակացն կատարելոյ >225:

Ի՞նչ են այդ քահանայական աղօթքներն
ու մանաւանդ պատարագները: Պատարագ
բառը կրնայ նշանակել զոհ, կրնայ նշա-
նակել նաեւ նուէր: Մեր արդի իմաստով
Ս. Պատարագ բանաձեւին տեղ՝ ընդհան-
րապէս հին մատենագիրներու քով կը
գտնենք ահեղ խորհուրդ, սուրբ խորհուրդ
բացատրութիւնը: Արդ, ի՞նչ իմաստով
առնելու ենք Մանդակունիի այս հատուաւ

ծին մէջ պատարագ բառը: Արդեօք քահաւ
նայական նուէրներ (պատարագներ) ըսեւ
լով՝ կը հասկնայ քահանաներուն տրուած
նուէրնե՞րը, դրամը եւն...: Բնագրին վը-
րայ յենլով, եթէ աղօթքները՝ քահանաւ
ներուն կատարած աղօթքներն են -(ահա-
նայական աղօթ-իւք եւ պատարագօք),
նոյնը պիտի խորհինք նաեւ պատարագնե-
րու կամ նուէրներու մասին. ուրեմն, քա-
հանաներու կողմէ կատարուած նուէրներ,
զոհեր. եւ ո՞րն է քահանային կողմէ եղած
նուէրը, բայց եթէ նուէրներու գերագոյ-
նը, Ս. Պատարագը, Ս. Զոհը: Այս հատ-
ուածին մէջ մատաղի խօսք եւ ակնարկ
չկայ ամենեւին: Ուրեմն, «կը մնայ հետեւ
ցընել՝ թէ խօսքը Ս. Պատարագի մասին
ըլլայ, ի նպաստ ննջեցեալին մատուցանեւ
լի. եւ այս իմաստով ալ կրնայ կապուիլ
յաջորդ տողերուն հետ, թէ << հանապազ
օրհնի եւ յիշի ի յիշատակացն կատարե-
լոյ>>, այն է՝ Ս. Պատարագով, որ է
րագոյն յիշատակը Քրիստոսի սուրբ չար-
չարանքներուն:

Ամէն պարագայի, այս հատուածը թեր-
եւս կրնայ տարբեր կերպով ալ մեկնուիլ
ներկայացուցինք մեր գաղափարը, զոր աւ
սելի համերաշխ կը նկատենք մեր նախնեաց
ուրիշ գրուածքներու հետ, եւ զորս պիտի
տեսնենք յաջորդաբար:

25. Անդ, էջ 179:
26. Սրբոյ Հօրն մերոյ Եղիշէի Վարդապետի Մա-

ԵԶՐԱԿԱՑՈՒԹԻՒՆ
Մանդակունիի քով աւելի նուազ են մեր

նիւթին շուրջ խօսող հատուածները. բայց
այդքանն ալ բաւական է համոզուելու հաւ
մար թէ ան չի հեռանար Յաճախապատու-
մի աւանդութենէն:

Ամէնէն առաջ ցայտուն է ողջերու եւ
ննջեցեալներու փոխադարձ նպաստամա-
մատոյց աջակցութիւնը. աղօթք, նուէր,
պատարագ ի նպաստ ննջեցեալին՝ կը
բարձրանան երկինք, կարծէք կաշառելու
համար բարեգութ Արարիչը, որ կը գթայ

իր իմաստութեամբ, կը ներէ եւ հանգիստ

կը շնորհէ մեզմէ յաւիտեան բաժնուողնե-
րուն:

Ս. Պատարագի մասին ակնարկը «(ի նը-
պաստ ննջեցեալին) այնքան յստակ չէ.
պէտք է խոստովանիլ որ Մանդակունի
բացայայտօրէն չի ծանրանար այս կէտին
վրայ. բայց նաեւ չի մերժեր զայն. ու
թերեւս իր բանաձեւները աւելի դրական
կողմը կը հակին քան ժխտական:

Ե Ղ Ի Շ Է

Վարդանանց պատերազմի դիւցաղներ-
գակ պատմիչը ճ առեր ալ գրած է, որոնց=
մէ մէկը << Վասն յիշատակաց մեռելոց ի
կանոնական Գրոց >26 աւելի եւս կրնայ
լուսաբանել մեր նիւթը:
1 - Խօսելով՝ Ս. Պատարագի հաստա-

տութեան մասին եւ աւանդելով՝ թէ չէ՛
կարելի անկնունքներուն Ս. Հաղորդու=

թիւն տալ, << տէրունական է կանոնս >,
ննջեցեալներուն ակնարկելով կը յաւելու.

<< Հրաման տուեալ մնացելոցն որ աս-
տէն՝ զի առնիցեն յիշատակ հանգուցե-

լոցն. զի մեռեալ է մարմինն եւ կենդանի
է հոգին. եւ կենդանարար է աստուածու-

թիւնն, որ առ ճշմարտութեամբ զհողե-
ղէնն՝ զոր ինքն ստեղծ >27:

տենագրութիւնք, տոլ. Վենետիկ, Ս. Ղաղար,

1838, էջ 287-292:
27. Անդ, էջ 288:

Ընդհանուր սկզբունքն է որ հոս կու տայ
Եղիշէ. աղօթել ննջեցեալներուն համար՝

է պատուէր մը, հրաման մը սոէրունա=

կան :
2. - Յաջորդաբար Ս. Հաղորդութեան

եւ Պատարագի հաստատութեան նկարա=
գրութիւնը կու տայ եւ կասելցնէ

<<Եւ է սա յիշատակ արարեալ Աստուածն
Բանի կատարեալ եւ կուսածին մարմնոյն,

զոր ոչ կարաց մահ արգելուլ ընդ ապակա-

նութեամբ. եւ խառնեալ ի սա Տեառն ըստ
իւրոյ բարերարութեանն, եւ յիշատակ մե-

բոյ մարդկութեանս : Զի եթէ ա՛ռ մարմին

զիմ բնակիցս եւ ետ ինձ իշխանութիւն
զիւրոյ աստուածութեանն եւ պատմիչ կա=

ցոյց զիս իւրոց չարչարանացն, ահա յայտ
է՝ թէ եւ ես ունիմ իշխանութիւն հանգու=
ցելոցն առնել զյիշատակ նոցա ի յիշատակն
Քրիստոսի: Զի յորժամ սրբութեամբ առ=
նեմ՝ օգտիմ եւ օգտեցուցանեմ - օգտիմ՝

զի եւ զիմ հոգիս ի հանգուցելոցն խառ-
նեմ, եւ օգտեցուցանեմ՝ զի վկայ եմ ճըշ-
մարիտ հաւատոյ հանգուցելոցն : Ապա եթէ
այդպէս իցէ, ոչ միայն պարտիմք հանգու=

ցելոցն յիշատակ առնել, այլ եւ տուրս աւ
ռատաձեռն բաշխել մեզ՝ ի քաւութիւն մե-

ղաց, ի գովելի հաւատս աղքատաց, ի
հանգիստ մխիթարութեան հանգուցե-

լոցն...>28,
Ուրեմն, ըստ Եղիշէի, Քրիստոսի մահ-

ուան այս խորհուրդը՝ յիշատակն է Քրիս-

տոսի յաղթանակին ընդդէմ մահուան. եւ
ահա այդ կենդանարար ղօրութեան հա-

ղորդ կ ըլլան քահանաները. հետեւաբար,

անոնք իշխանութիւն ունին հանգուցեալ-
ներու յիշատակը խառնել Քրիստոսի յի-
շատակին հետ, Ս. Պատարագին մէջ:
Ասոր հետ կարեւոր են նաեւ առատաձեռն

նուէրներ՝ ննջեցեալներու մեղքերու քա-
ւութեան եւ հանգստեան համար:

- Յաջորդաբար Եղիչէ կը խօսի մե-

լաւոր քրիստոնեաներու մասին, որոնց

թէեւ չէ կարելի կրկին մկրտութիւն տալ,

28. Անդ, էջ 288-289:
29. Անդ, էջ 291:

սակայն ապաշխարութեան ճամբով կրնան
վերստին հոգեպէս կենդանանալ. իսկ եթէ
անզեղջ բաժնուին այս աշխարհէս՝ կըսէ՛

<<Թուի ինձ եւ ամենեցուն՝ թէ այնպի=
սումն յիշատակ չէ արժանի առնել, եւ ոչ
տուրսբաշխել ի քաւութիւն մեղաց նորա:
Ապա եթէ ի ժամ վախճանին զղջասցի, ըն-
դունել արժանի -է՝ հայելով ի մարդասի=
րութիւնն Աստուծոյ - ի վերայ այսը տուրս
տալ արժան է յանուն հրաժարելոյն, թեր
եւս ընկալցի ողորմութիւն՝ գթացեալ ի
նա >29;
4.= Հուսկ՝ խօսելով անմեղ երախանե-

րու մասին, որոնք <<հրաժարեցին յաշխար-
հէս առանց մկրտութեան>>, նախ կը բա-
ցատրէ թէ ի՞նչ աստիճանի է այդ անմեւ
ղութիւնը, եւ հեղինակօրէն կ՝ուսուցանէ
թէ ի՞նչ է այն իսկական ու գերբնական
անմեղութիւնը որ կու գայ մի միայն
սուրբ աւազանին կենդանարար ջուրով. եւ
այդ առթիւ մկրտութեան անհ րաժեշտու=
թեան եւ զօրութեան մասին խօսելէ վերջ,
կըսէ.

<<ԱՍեմ՝ թէ յայնպիսեացն անուն ոչ է
արժան պատարագս մատուցանել, քանզի
ի կենդանութեանն իւրում ոչ եղեւ արժա-
նի կենարար շնորհին: Ո՞վ այնչափ յան-
դուգն իցէ եւ տգէտ, որ աստի անդրոշմն
յուղարկեցաւ, եւ քակեալ տրոհեցաւ բար-
ժանելեաւն եւ անբարժանելեաւն - զոր չիք
հնար ի միմեանս յարել մինչեւ ի ժամա_
նակս վերստին նորոգմանն այլ տուրս
տալ միայն վասն այնպիսեացն յարժանա-
ւոր տեղիս, աղաչել զդատաւորն ամենեւ
ցուն բազում բարեխօսիւք, զի ապրեցուս-
ցէ զվրիպեալն յանշէջ հրոյ գեհենոյն»30:

Ուրեմն անկնունք մեռնող անմեղ երա-
խաներու անունին, այսինքն անոնց հոգ-
ւոյն ի նպաստ՝ պատարագ անգամ չէ կա-
րելի մատուցանել: Ի՞նչ է այս պատարա-
գը. արդեօք նուէ՞ր կը նշանակէ. բաց-
արձակապէս ոչչ որովհետեւ նուէրներու
եւ բարեգործութեանց մասին քանի մը

30. Անդ, էջ 291-292 :

տող վերջ կը խօսի ըսելով՝ թէ հնարաւոր
է <<տուրս տալ միայն վասն այնպիսեացն
յարժանաւոր տեղիս>>. նուիրատուութիւն_
ներ .կարելի է ընել, բայց պատարագ՝ ո՛չ:
Ուրեմն բուն պատարագի, Մանդակունիի
բառերով՝ սուրբ եւ ահեղ խորհուրդի մաւ
սին է խօսքը:

ԵԶՐԱԿԱՑՈՒԹԻՒՆ
- Եղիշէի համաձայն՝ երեք դասերու կա-

րելի է բաժնել մեզի կարօտ ննջեցեալները.
ա) մկրտուած բայց անզեղջ մեղաւոր-

ներ, որոնց համար ո՛չ պատարագ կարելի
է մատուցանել, ոչ նուիրատուութիւն կա--
տարել:
բ) անկնունք անմեղ երախաներ; որոնց

համար մի այն նուիրատուութիւն կարելի
է կատարել, բայց պատարագ ոչ:

գ) մ.կրտուած զղջացեալ մեղաւորներ,
որոնց համար թէ՛ պատարագ կարելի է
մատուցանել եւ թէ նուիրատուութիւններ
կա տարել:

Պիտի ուզէի նկատել տալ որ << յանուն
հրաժարելոյն <<յայնպիսեացն անուն >
( տուրս տալ, պատարագս մատուցանել,
յիշատակ առնել ) կը նշանակեն միշտ ի
նպաստ, յօգուտ, ի շահ:

Հուսկ հաւանօրէն կարելի է նոյնացնել
պատարագս մատուցանել եւ յիշատակ առ-
նել բացատրութիւնները, (Մանդակունիի
քով՝ յիշատակ կատարել) լաւագոյն «կեր-
պով մեկնաբանելու համար վերոյիշեալ
կտորները:

ԱԲՐԱՀԱՄ ԵՊՍԿ. ՄԱՄԻԿՈՆԷԻՑ

Մովսէս Կաղանկատուացի պատմագրին
համաձայն՝ հինգերորդ դարու վերջերը,

աւելի ճիշտ՝ 489ի ատենները, Աղուաննե-
րու Վաչագան թագաւորը թղթակցու-
թիւններ կ՝ունենայ Հայաստանի Աբրա-
համ Եպիսկոպոսին հետ: Բանասէրներէն
ոմանք այս թղթակցութեան թուականը կը
սահմանեն 533-550ի ատենները31 : Այս նա-
մակներէն մէկն է թուղթ սակս ննջեցելոց,
պահուած Կաղանկատուացիի պատմու-
թեան մէջ (Ա. իե.)32, ինչպէս նաեւ աւ
ռանձնաբար Ճառընտիրներու մէջ33 :

Այս նամակն ալ մեր ամենահին յիշաւ
տակարաններէն մէկն է՝ որ կը խօսի նըն-
ջեցեալներու ի նպաստ կատարուած ա=
ղօթքներու մասին. ու թէ.եւ Ս. Պատա-
րագի մատուցման նկատմամբ բացայայտ

վկայութիւն մը չունի, սակայն պարտք
կը համարինք կարեւոր մասերը արձանա-
գրել այստեղ, քանի որ ժամանակին Փա-
ունն Սրբազան պատգամած էր թէ <<մինչեւ
ԺԱ-ԺԲ դար հայ Եկեղեցւոյ եւ հայ մա-
տենագրութեան մէջ ո՛չ ննջեցեշոց կանոն
կար եւ ո՛չ որեւէ ճառ>34: Ցարդ մեր տեւ
սածներէն իսկ կը հերքուի այս սին բա-
ցատրութիւնը, որ չափազանցութիւն մըն
է դիտումնաւոր, պղտորելու եւ խեղաթիւ-
րելու համար միամիտ ընթերցողներու
մտքերը:

<<ԱՍտուած, որ ընդունիչ է պատարա-

գաց եւ կատարիչ ուխտից լսէ աղօթից
կենդանեաց, եւ ընդունի զպատարագացն
եւ թեթեւացուցանէ զբեռինս յոգւոց մեռե--

լոց յուսով ննջեցելոց. զոր եւ ուսուցանեն
մեզ Գիրք սուրբք: Որպէս Եղիսէոս ոչ
մանկան մեռելոյ լսէր, այլ մօրն աղաչաւ
նաց լսելով կենդանացոյց զմանուկն եւ աւ
ւանդեաց մօրն: Եւ Տէր Աստուած մեր գը-
թացեալ յայրին, յարոյց զմիամօր որդի
նորա: Եւ առաքելոցն յայրեացն արտաւ
սուս եւ ի հառաչանս նայելով՝ յարուցին

զՏաբիթայն եւ աւանդեցին զնա նոցա:
Արդ եթէ ընտանեացն աղօթ ք ի մեռելու=
թենէ ի կենդանութիւն կարեն ածել, ապա
յաստուածային զօրութենէն կարի յոյժ եւ
մեղաց թողութիւն հաւատասցուք առնուլ՝
յուսով ննջեցելոցն, որ կենդանիքս վասն
հանգուցելոցն խնդրեմք զթողութիւն մե-
ղաց յԱստուծոյ ներողութենէն»3:

Մ Ե Կ Ն Ո Թ Ի Ի՞Ն
1.-- Աստուած ողջերու աղօթքներուն եւ

նուիրատուութիւններուն ի տես՝ կը գթայ
ննջեցեալներուն, որոնք յոյսն ունին փըր-
կոսելու, և կը թեթեւցնէ անոնց բեռները:
Հոգիներու բեռները մեղքերն են. ուրեմն
կը ջնջէ դանոնք, կը թեթեւցնէ անոնց պա-
տիժները:

2, - Ողջերու այս միջամտութիւնը կը
հիմնուի Աստուածաշունչի վրայ, աստ=
ուածային յայտնութեան վրայց Եղիսէ,
Քրիստոս, Պետրոս եւ իր առաքելակից-
ները յարութիւն կու տան մեռելներու՝
ողջերու թախանձանքին վրայ: Ասոնք աղ-
դու օրինակներ են в

Հաւատանք, ուրեմն, որ ողջերու
աղօթքներուն միջնորդութեամբ՝ ննջեւ
ցեալները մեղքերու թողութիւն կը գտնեն
Աստուծմէ. << յաստուածային զօրութենէն
... JԱստուծոյ ներողութենէն>>:

ԵԶՐԱԿԱՑՈՒԹԻՒՆ
Ըսինք թէ Ս. Պատարագի մատուցման

մասին ակնարկ չկայ հոտ, սակայն կայ
անդրադարձութեան արժանի ուրիշ կէտ
մը, զոր պէտք է այժմ վեր հանել, համե-
մատելով նախորդ ըսուածներուն հետ:

Այս հատուածին մէջ ամենեւին խօսք

չկայ վերջին դատաստանի մասին - ննջեւ

ցեալներու մեղքերու թողութիւնը, ըստ
բնագրին, կը կատարուի իսկոյն, ի տես

ողջերու թախանձանքին. ոչ թէ պիտի
կատարուի ապագային, կամ վերջին դաւ
տաստանին 3 Ներկայ ամանակով կը նը-
կարագրուին Աստուծոյ գործերը. <<լսէ.
ընդունի... թեթեւացուցանէ>>:

Ուրեմն, հիմնովին սխալ է Փառէն Սըր-
բազանի այն տեսակէտը որ իբր թէ Հա-
յաստանեայց Եկեղեցին կ՝աղօթէ ննջեւ
ցեալներուն համար այն համոզումով՝ թէ
Աստուած պիտի գթայ անոնց Քրիստոսի
վերջին գալստեան կամ աշխարհի կատա-
րածին օրը36: Ցարդ մեր տեսած բնագիր-
ները այդպիսի բան մը չյայտնեցին. ու=
րեմն, մտացածին եւ յերիւրածոյ էր Փա=
ռէն Սրբազանի հաւաստումը:

Միակ եզրակացութիւնը այն է որ մեր
նախնիք, սկիզբէն ի վեր, գոնէ Ե. դա-
ըէն, եւ անշուշտ անկէ առաջ ալ, պաշ-
տամունքն ունէին ննջեցեալներու: Պաշ-
տամունք սա իմաստով. օգնել անոնց աւ

ղօթքով, նուիրատուութիւններով ու մա-
նաւանդ Ս. Պատարագով. մեր բնագիրնեւ
րէն ոմանք խօսեցան այս բոլորին վրայ,
ոմանք՝ միայն այս կամ այն ձեւով օդ-
նութեան կամ նպաստին վրայ. եւ ահա
այս նպաստներով՝ Աստուած կը քաւէ, կը

ներէ, կը ջնջէ, կը թեթեւցնէ անոնց մեղ-
քերը, պատիժները եւ տառապանքները:

Ասկէ աւելի բացայայտ վկայութիւն
հարկ կա՞յ ներկայացնել՝ ցուցնելու հաւ
մար թէ մեր նախնիք կ ընդունէին քաւաւ
րանը, յետ մահու ժամանակաւոր պա=
տիժներու տանջարանը, մաքրարանը,
ուրկէ ննջեցեալներու հոգիները ազատելու
համար են այս բոլոր աղօթքները՝ ողջեւ
րու կողմէ:

Բայց այս մասին աւելի ընդարձակ յու
ջորդներով:

Հ. ՆԵՐՍԷՍ ՏԷՐ ՆԵՐՍԷՍԵԱՆ
(Շարունակելի)

31. Աբրահամ Մամիկոնէից Եպիսկոպոսն եւ իւր
առ Վաչագան գրած թուղթն, Հրատարակեց
Հ. Բարսեղ Սարգիսեան, տպ. Վենետիկ, Ս
Ղազար, 1899, ներածութիւն էջ ԺԳ-ԺԷ:

32. Մովսիսի Կաղանկատուացւոյ Պատմութիւն Աղ--

ուանից աշխարհի. ի ընծայեց Մկրտիչ
Էմին, ապ. Մոսկվա, 64-65 :

34. Հասկ, ԺԷ. (1948, թ. 8-9) էջ 228:

